
Татарстан Республикасы Тукай муниципаль 

районы Круглое Поле авыл җирлегендə 

гражданнар мөрəҗəгатьлəрен карау тəртибе 

турында нигезлəмəне раслау хакында 

 

 

«Россия Федерациясендə җирле үзидарə оештыруның гомуми принциплары 

турында» 2003 елның 6 октябрендəге 131-ФЗ номерлы Федераль закон, «Россия 

Федерациясендə гражданнар мөрəҗəгатьлəрен карау тəртибе турында» 2006 елның 2 

маендагы 59-ФЗ номерлы Федераль закон, «Татарстан Республикасында гражданнар 

мөрəҗəгатьлəре турында» 2003 елның 12 маендагы 16-ТРЗ номерлы Татарстан 

Республикасы Законы, Татарстан Республикасы Тукай муниципаль районы Круглое 

Поле авыл җирлеге уставы нигезендə Круглое Поле авыл җирлеге Советы 

 

КАРАР БИРДЕ: 

 

1. Татарстан Республикасы Тукай муниципаль районы Круглое Поле авыл 

җирлегендə гражданнар мөрəҗəгатьлəрен карау һəм гражданнарны шəхси кабул итү 

тəртибе һəм сроклары турында нигезлəмəне əлеге карарга кушымта нигезендə 

расларга.  

2. Татарстан Республикасы Тукай муниципаль районы Круглое Поле авыл 

җирлеге җирле үзидарə органнарына үз эшендə əлеге Нигезлəмəгə таянып эш 

итəргə. 

3. Əлеге карарны «Интернет» челтəрендə Татарстан Республикасы  рəсми 

хокукый мəгълүмат порталында (http://pravo.tatarstan.ru)  һəм Татарстан 

Республикасы муниципаль берəмлеклəре порталы составында Тукай муниципаль 

районы мəгълүмат сайтында (https://tukay.tatarstan.ru/) урнаштырырга.  

4. Əлеге карар үтəлешен контрольдə тотуны үз җаваплылыгымда калдырам. 

 

 

 

Муниципаль берəмлек Башлыгы,  

Совет Рəисе                          Э.Р. Низамиева 
 



Татарстан Республикасы Тукай 

муниципаль районы Круглое Поле 

авыл җирлеге Советыныӊ 2021 елның 

03 июня 10/3 номерлы карарына 

кушымта  

 

 

Татарстан Республикасы Тукай муниципаль районы Круглое Поле авыл җирлегендə 

гражданнар мөрəҗəгатьлəрен карау тəртибе турында нигезлəмə  

 

1. Гомуми нигезлəмəлəр 

 

1.1. Əлеге Нигезлəмəнең гамəлдə булуы гражданнарның барлык 

мөрəҗəгатьлəренə, федераль конституция законнарында һəм башка федераль 

законнарда билгелəнгəн тəртиптə каралырга тиешле мөрəҗəгатьлəрдəн тыш, кагыла. 

1.2. Əлеге Нигезлəмəдə җирле үзидарə органнары һəм вазыйфаи затлар 

тарафыннан гражданнар мөрəҗəгатьлəрен карау тəртибе күрсəтелгəн органнар, 

вазыйфаи затлар тарафыннан гражданнарның, шул исəптəн юридик затларның 

мөрəҗəгатьлəрен карау белəн бəйле хокук мөнəсəбəтлəренə, шулай ук гражданнар, 

гражданнар берлəшмəлəренең, шул исəптəн юридик затларның, гавами əһəмияткə ия 

функциялəрне гамəлгə ашыручы муниципаль учреждениелəр, башка оешмалар һəм 

аларның вазыйфаи затлары мөрəҗəгатьлəрен карауга бəйле хокук мөнəсəбəтлəренə 

кагыла. 

1.3. Һəр граждан Татарстан Республикасы Тукай муниципаль районы Круглое 

Поле авыл җирлеге җирле үзидарə органнарына, Татарстан Республикасы Тукай 

муниципаль районы Круглое Поле авыл җирлеге җирле үзидарə органнарының 

вазыйфаи затларына  шəхсəн яки үз вəкиле аша мөрəҗəгать итəргə, шулай ук шəхси 

һəм коллектив мөрəҗəгатьлəр, гражданнар җəмгыяте, шул исəптəн юридик зат 

мөрəҗəгатьлəре җибəрергə хокуклы.    

1.4. Гражданнар мөрəҗəгать итү хокукын ирекле һəм үз ихтиярлары белəн  

гамəлгə ашыралар. Мөрəҗəгать итү хокукын гамəлгə ашыру башка затларның 

хокукларын һəм иреклəрен бозмаска тиеш. 

1.5. Гражданнарның мөрəҗəгатьлəрен карау бушлай башкарыла. 

1.6. Əлеге Нигезлəмəдə кулланыла торган төп төшенчəлəр «Россия 

Федерациясе гражданнарының мөрəҗəгатьлəрен карау тəртибе турында» 2006 

елның 2 маендагы 59-ФЗ номерлы Федераль закон белəн билгелəнгəн мəгънəлəрдə 

кулланыла. 

1.7. Татарстан Республикасы Тукай муниципаль районы Круглое Поле авыл 

җирлегенең җирле үзидарə органнары һəм вазыйфаи затлары үз компетенциясе 

чиклəрендə гражданнар мөрəҗəгатьлəрен кабул итəргə, аларны «Россия 

Федерациясе гражданнарының мөрəҗəгатьлəрен карау тəртибе турында» 2006 

елның 2 маендагы 59-ФЗ номерлы Федераль закон һəм əлеге Нигезлəмə белəн 

билгелəнгəн тəртиптə һəм срокларда карарга, тиешле чаралар күрергə, нигезлəнгəн 

җаваплар бирергə тиеш. 

 



2. Гражданнар мөрəҗəгатьлəрен карау эшен оештыру 

 

2.1. Татарстан Республикасы Тукай муниципаль районы Круглое Поле авыл 

җирлеге җирле үзидарə органнары (алга таба – җирле үзидарə органнары) һəм 

Татарстан Республикасы Тукай муниципаль районы Круглое Поле авыл җирлеге 

җирле үзидарə органнарының вазыйфаи затлары (алга таба – вазыйфаи затлар) 

гражданнар мөрəҗəгатьлəрен карау буенча эшне оештырырга, мөрəҗəгатьлəрне 

объектив, һəрьяклы һəм вакытында карауны, гражданнарның мөрəҗəгатьлəре асылы 

буенча карарлар кабул итəргə хокуклы вазыйфаи затлар тарафыннан гражданнарны 

шəхсəн кабул итүне тəэмин итəргə тиеш. 

2.2. Гражданнар мөрəҗəгатьлəре буенча эш кəгазьлəрен алып бару эш 

кəгазьлəрен алып баруның башка төрлəреннəн аерым алып барыла. 

2.3. Җирле үзидарə органнарына һəм вазыйфаи затларга язмача яки телдəн 

кергəн, шəхси кабул итүдə бəян ителгəн барлык мөрəҗəгатьлəр, шулай ук почта, 

телефон, телеграф яисə башка юл белəн алынган мөрəҗəгатьлəр билгелəнгəн 

тəртиптə теркəлə. 

2.4. Язма мөрəҗəгать җирле үзидарə органына яисə вазыйфаи затка кергəннəн 

соң өч көн эчендə мəҗбүри теркəлергə тиеш. 

2.5. Җирле үзидарə органнары гражданнарның мөрəҗəгатьлəрен кабул итүне 

махсус төзелə торган структур бүлекчəлəре яисə эшчəнлеге тиешле нигезлəмəлəр 

белəн каралган махсус билгелəнгəн затлар аша оештыралар. 

 

3. Гражданнар мөрəҗəгатьлəре буенча эшнең ведомстволылыгы 

 

3.1. Граждан язма мөрəҗəгатьне компетенциясенə мөрəҗəгатьтə куелган 

мəсьəлəлəрне хəл итү кергəн органга яисə вазыйфаи затка турыдан-туры җибəрə. 

3.2. Гражданнарның мөрəҗəгатьлəре җирле үзидарə органнары һəм вазыйфаи 

затлары тарафыннан аларның компетенциясе нигезендə карала. 

3.3. Хəл итү əлеге җирле үзидарə органы яисə вазыйфаи зат компетенциясенə 

керми торган мəсьəлəлəрне үз эченə алган язма мөрəҗəгать, мөрəҗəгатьтə куелган 

мəсьəлəлəрне хəл итү компетенциясенə кергəн тиешле органга яисə тиешле 

вазыйфаи затка, мөрəҗəгатьне яңа адреска җибəрү турында мөрəҗəгать җибəргəн 

гражданга хəбəр итеп, Федераль законның 11 статьясы 4 өлешендə күрсəтелгəн 

очраклардан тыш, теркəлгəн көннəн җиде көн эчендə җибəрелə. 

3.4. Язма мөрəҗəгатьтə куелган мəсьəлəлəрне хəл итү берничə дəүлəт органы, 

җирле үзидарə органнары яки вазыйфаи зат компетенциясенə кергəн очракта, 

мөрəҗəгатьнең күчермəсе теркəлгəн көннəн җиде көн эчендə тиешле дəүлəт 

органнарына, җирле үзидарə органнарына яисə тиешле вазыйфаи затларга җибəрелə. 

3.4.  Шикаятьне, карау өчен, карарына һəм гамəленə (яки гамəл кылмавына) 

шикаять белдерелə торган дəүлəт органына, җирле үзидарə органына яисə вазыйфаи 

затка җибəрү тыела. 

3.5. Əлеге Нигезлəмəнең 3.4 пунктта каралган тыюга бəйле рəвештə  

шикаятьне карау өчен мөрəҗəгатьтə куелган мəсьəлəлəрне хəл итү  

компетенциялəренə кергəн дəүлəт органына, җирле үзидарə органына яисə вазыйфаи 

затка җибəрү мөмкин булмаган очракта, шикаять гражданинга аның тиешле карарга 



яки гамəлгə (гамəл кылмавына) билгелəнгəн тəртиптə судка шикаять бирү хокукын 

аңлатып кире кайтарыла. 

 

4. Мөрəҗəгатьне караганда гражданның хокуклары 

 

4.1. Җирле үзидарə органы яисə вазыйфаи зат тарафыннан мөрəҗəгатьне 

караганда граждан хокуклы: 

1) мөрəҗəгатьне караучы затка дəлиллəрне шəхсəн бəян итəргə; 

2) җирле үзидарə органының тиешле структур бүлекчəсендə яисə тиешле 

вазыйфаи заттан телдəн (шул исəптəн телефон аша) яки электрон формада язма 

мөрəҗəгатьне теркəү турында, шулай ук аны карау сроклары турында мəгълүмат 

алырга; 

3)  мөрəҗəгатьне кабул итүче орган вəкалəтле заты (вазыйфаи заты) 

тарафыннан язма мөрəҗəгатьне кабул итү фактын граждан тапшырган 

мөрəҗəгатьнең икенче нөсхəсендə, датасын һəм номерын күрсəтеп, имза кую юлы 

белəн таныклауга; 

4) өстəмə документлар һəм материаллар тапшырырга яисə аларны соратып алу 

турында, шул исəптəн электрон формада мөрəҗəгать итəргə; 

5) əгəр башка затларның хокукларына, иреклəренə һəм законлы 

мəнфəгатьлəренə кагылмаса, əгəр күрсəтелгəн документларда һəм материалларда 

дəүлəт серен яки федераль закон тарафыннан саклана торган башка серне тəшкил 

итүче белешмəлəр булмаса, мөрəҗəгатьне карауга кагылышлы документлар һəм 

материаллар белəн танышырга; 

6) мөрəҗəгатьтə куелган мəсьəлəлəрнең асылы буенча, Федераль законның 11 

статьясында күрсəтелгəн очраклардан тыш, язма җавап алырга, ə федераль законның 

11 статьясы 5.1 өлешендə каралган очракларда, аны бирү турында үтенеч белəн 

мөрəҗəгать итү нигезендə, язма мөрəҗəгатьне мөрəҗəгатьтə куелган мəсьəлəлəрне 

хəл итү компетенциясенə кергəн җирле үзидарə органына яисə вазыйфаи затка 

яңадан адреслау турында хəбəрнамə алырга; 

7) мөрəҗəгатьне Россия Федерациясе законнары нигезендə административ һəм 

(яисə) суд тəртибендə карап тикшерүгə бəйле мөрəҗəгать буенча кабул ителгəн 

карарга яисə гамəлгə (гамəл кылмауга) шикаять белəн мөрəҗəгать итəргə; 

8) мөрəҗəгатьне карауны туктату турында гариза белəн мөрəҗəгать итəргə. 

4.2. Гражданнар җирле үзидарə органнарына һəм вазыйфаи затларга Татарстан 

Республикасы дəүлəт теллəрендə, туган телдə яки Россия Федерациясе 

халыкларының телəсə кайсы башка телендə мөрəҗəгать итəргə хокуклы. 

Гражданнарның тəкъдимнəренə, гаризаларына, шикаятьлəренə җаваплар мөрəҗəгать 

телендə бирелə. Мөрəҗəгать телендə җавап бирү мөмкин булмаган очракта, 

Татарстан Республикасы дəүлəт теллəре кулланыла. 

 

5. Мөрəҗəгатенə бəйле рəвештə гражданның иминлек гарантиялəре 

 

5.1. Гражданны җирле үзидарə органнарына яки вазыйфаи затка күрсəтелгəн 

органнар яисə вазыйфаи зат эшчəнлегенə тəнкыйть белəн яисə үз хокукларын, 

иреклəрен һəм законлы мəнфəгатьлəрен һəм башка затларның хокукларын, 



иреклəрен, һəм законлы мəнфəгатьлəрен торгызу һəм яклау максатында мөрəҗəгать 

итү белəн бəйле рəвештə эзəрлеклəү тыела. 

5.2. Мөрəҗəгатьне караганда, мөрəҗəгатьтəге мəгълүматларны, шулай ук 

гражданның шəхси тормышына кагылышлы мəгълүматларны аның ризалыгыннан 

башка тарату рөхсəт ителми. Мөрəҗəгатьтə куелган мəсьəлəлəрне хəл итү 

компетенциясенə кергəн дəүлəт органына, җирле үзидарə органына яисə вазыйфаи 

затка язма мөрəҗəгать җибəрү мөрəҗəгатьтəге мəгълүматларны тарату булып 

тормый. 

 

6. Язма мөрəҗəгатькə талəплəр 

 

6.1. Граждан үзенең язма мөрəҗəгатендə мəҗбүри рəвештə язма мөрəҗəгать 

җибəргəн җирле үзидарə органы атамасын, яисə тиешле вазыйфаи затның 

фамилиясен, исемен, атасының исемен, яисə тиешле затның вазыйфасын, шулай ук 

үз фамилиясен, исемен, атасының исемен (соңгысы – булган очракта), җавап, 

мөрəҗəгатьне яңа адреска юнəлтү турында хəбəрнамə җибəрелергə тиешле почта 

адресын күрсəтə, тəкъдимнең, гаризаның яисə шикаятьнең асылын бəян итə, шəхси 

имзасын һəм дата куя. 

6.2. Үз дəлиллəрен раслау өчен кирəк булган очракта, граждан язма 

мөрəҗəгатькə документлар һəм материалларны яки аларның күчермəлəрен терки. 

6.3. Җирле үзидарə органнарына яисə вазыйфаи затка электрон документ 

формасында кергəн мөрəҗəгать Федераль законда билгелəнгəн тəртиптə каралырга 

тиеш. Мөрəҗəгатьтə гражданин үз фамилиясен, исемен, атасының исемен (соңгысы 

– булган очракта), җавап, мөрəҗəгатьне яңа адреска юнəлтү турында хəбəрнамə 

җибəрелергə тиешле электрон почта адресын мəҗбүри рəвештə күрсəтə. Граждан 

мондый мөрəҗəгатькə кирəкле документлар һəм материалларны электрон формада 

теркəргə хокуклы. 

 

7. Мөрəҗəгатьне карауга кабул итү мəҗбүрилеге 

 

7.1. Җирле үзидарə органына яисə вазыйфаи затка аларның компетенциясе 

нигезендə кергəн мөрəҗəгать мəҗбүри каралырга тиеш. 

7.2. Мөрəҗəгатне караучы җирле үзидарə органы яисə вазыйфаи зат, кирəк 

булган очракта, аны карап тикшерүне урынга чыгып тəэмин итə ала. 

 

8. Мөрəҗəгатьне карау 

 

8.1. Җирле үзидарə органы яисə вазыйфаи зат: 

1) мөрəҗəгатьне объектив, һəрьяклы һəм вакытында карауны, кирəк очракта – 

мөрəҗəгать җибəргəн граждан катнашында карауны тəэмин итə; 

2) мөрəҗəгатьне карау өчен кирəкле документларны һəм материалларны, шул 

исəптəн электрон формада, башка дəүлəт органнарыннан, җирле үзидарə 

органнарыннан һəм башка вазыйфаи затлардан соратып ала, судлардан, сорау алу 

органнарыннан һəм алдан тикшерү органнарыннан тыш; 



3) гражданның бозылган хокукларын, иреклəрен һəм законлы мəнфəгатьлəрен 

торгызуга яисə яклауга юнəлдерелгəн чаралар күрə; 

4) мөрəҗəгатьтə куелган мəсьəлəлəрнең асылы буенча, Федераль законның 11 

статьясында күрсəтелгəн очраклардан тыш, язмача җавап бирə; 

5) гражданга аның мөрəҗəгатен башка дəүлəт органына, җирле үзидарə 

органына яисə башка вазыйфаи затка аларның компетенциясе нигезендə карау өчен 

җибəрү турында хəбəр итə. 

8.2. Җирле үзидарə органы яисə вазыйфаи зат билгелəнгəн тəртиптə 

мөрəҗəгатьне караучы дəүлəт органы, җирле үзидарə органы яисə вазыйфаи зат 

запросы буенча 15 көн эчендə мөрəҗəгатьне карау өчен кирəкле документларны һəм 

материалларны тəкъдим итəргə тиеш, дəүлəт сере яки федераль закон тарафыннан 

саклана торган башка серне тəшкил итүче белешмəлəрне үз эченə алган һəм тəкъдим 

итүнең аерым тəртибе билгелəнгəн документлардан һəм материаллардан тыш. 

8.3. Мөрəҗəгатькə җавап җирле үзидарə органы җитəкчесе, вазыйфаи зат яисə 

вəкалəтле зат тарафыннан имзалана. 

8.4. Җирле үзидарə органына яисə вазыйфаи затка электрон документ 

формасында кергəн мөрəҗəгатькə җавап электрон документ формасында 

мөрəҗəгатьтə күрсəтелгəн электрон почта адресы буенча җибəрелə һəм җирле 

үзидарə органнарына яисə вазыйфаи затка язмача кергəн мөрəҗəгатькə язмача 

мөрəҗəгатьтə күрсəтелгəн почта адресы буенча җибəрелə. Моннан тыш, җирле 

үзидарə органына яисə вазыйфаи затка кергəн билгесез затлар даирəсе 

мəнфəгатьлəренə кагылучы тəкъдим, гариза яки шикаятьне үз эченə алган 

мөрəҗəгатькə, аерым алганда, билгесез затлар даирəсенə карата чыгарылган суд 

карарына, шул исəптəн суд карарына шикаять бирү тəртибен аңлатып, җавап 

«Интернет» мəгълүмат-телекоммуникация челтəрендə Татарстан Республикасы 

Тукай муниципаль районы рəсми сайтында Федераль законның 6 статьясы 2 өлеше 

талəплəрен үтəп урнаштырылырга мөмкин. 

 

9. Язма мөрəҗəгатьне карау сроклары 

 

9.1. Җирле үзидарə органына яисə вазыйфаи затка аларның компетенциясе 

нигезендə кергəн язма мөрəҗəгать язма мөрəҗəгать теркəлгəн көннəн соң 30 көн 

эчендə карала. 

9.2. Аерым очракларда, шулай ук Федераль законның 10 статьясы 2 өлешендə 

каралган запросны җибəргəн очракта, җирле үзидарə органы җитəкчесе, вазыйфаи 

зат яисə моңа вəкалəтле зат мөрəҗəгатьне карау срогын, мөрəҗəгать җибəргəн 

гражданинга аны карау срогын озайту турында хəбəр итеп, 30 көннəн дə артмаган 

вакытка озайтырга хокуклы. 

 

10. Коррупция юнəлешендəге фактлар буенча гражданнар мөрəҗəгатьлəре белəн 

эшлəү тəртибе 

 

10.1. «Коррупциягə каршы тору турында» 2008 елның 25 декабрендəге 273-ФЗ 

номерлы Федераль закон һəм «Татарстан Республикасында коррупциягə каршы тору 

турында» 2006 елның 4 маендагы 34-ТРЗ номерлы Татарстан Республикасы Законы 



нигезендə гражданнар коррупция юнəлешендəге фактлар буенча җирле үзидарə 

органнарына һəм җирле үзидарə органнарының вазыйфаи затларына мөрəҗəгать 

җибəрергə хокуклы. 

10.2. Коррупция юнəлешендəге фактлар буенча гражданнар мөрəҗəгатьлəре үз 

эченə коррупция һəм янап акча алу, гражданнарның хокукларын һəм законлы 

мəнфəгатьлəрен кысу, хезмəт тəртибенə карата талəплəрне бозу, шулай ук хезмəт 

урыныннан явызларча файдалану билгелəре булган башка гамəллəр кылу фактлары 

турында мəгълүматны ала. 

10.3. Кергəн мөрəҗəгатьтə əзерлəнə торган, башкарыла торган яки 

башкарылган  хокукка каршы гамəл, шулай ук аны əзерəүче, башкаручы яки 

башкарган зат турында мəгълүматлар булганда, мондый мөрəҗəгать аларның 

компетенциясе нигезендə хокук саклау органнарына җибəрелə. 

10.4. Коррупция юнəлешендəге фактлар буенча гражданнар мөрəҗəгатьлəре 

белəн эшлəүче вазыйфаи затлар, Россия Федерациясе законнары нигезендə хезмəт 

мəгълүматларының һəм конфиденциаль характердагы белешмəлəрнең сакланышы 

өчен билгелəнгəн тəртиптə шəхси җаваплылыкка ия. 

10.5. Җирле үзидарə органнарына һəм вазыйфаи затларга кергəн коррупция 

юнəлешендəге фактлар буенча гражданнар мөрəҗəгатьлəре əлеге Нигезлəмəдə 

билгелəнгəн тəртиптə каралырга тиеш. 

 

11. Гражданнарны шəхси кабул итү 

 

11.1. Җирле үзидарə органнарында гражданнарны шəхси кабул итү аларның 

җитəкчелəре һəм моңа  вəкалəтле затлар тарафыннан үткəрелə. Кабул итү урыны, 

шулай ук кабул итү өчен билгелəнгəн көннəр һəм сəгатьлəр турында мəгълүмат 

гражданнар игътибарына җиткерелə. 

Кабул итү урыны, шулай ук кабул итү өчен билгелəнгəн көннəр һəм сəгатьлəр, 

гражданнарны кабул итү өчен җаваплы вазыйфаи затларның элемтə телефоннары 

турында мəгълүмат «Интернет» мəгълүмат-телекоммуникация челтəре аша 

гражданнар игътибарына җиткерелə. Күрсəтелгəн мəгълүмат шулай ук җирле 

үзидарə органнары биналарында һəркем өчен уңайлы урыннарда урнаштырыла.  

11.2. Кабул итүгə язылган һəр гражданга шəхси кабул итү карточкасы 

тутырыла (əлеге Нигезлəмəнең 1 нче кушымтасында билгелəнгəн форма), анда 

күрсəтелə: 

1) мөрəҗəгать итүченең фамилиясе, исеме һəм атасының (булганда) исеме; 

2) яшəү урыны адресы; 

3) кабул итүне алып баручы вазыйфаи зат фамилиясе; 

4) башка кирəкле белешмəлəр. 

11.3. Шəхси кабул итү вакытында граждан шəхесен таныклаучы документ 

күрсəтə. 

11.4. Телдəн мөрəҗəгать эчтəлеге гражданны шəхси кабул итү  карточкасына 

кертелə. Телдəн мөрəҗəгатьтə бəян ителгəн фактлар һəм хəллəр ачыкта-ачык һəм 

өстəмə тикшерү талəп итмəгəн очракта, мөрəҗəгатькə җавап шəхси кабул итү 

барышында гражданның ризалыгы белəн телдəн бирелергə мөмкин, бу хакта 



гражданның шəхси кабул итү карточкасына язу кертелə. Калган очракларда 

мөрəҗəгатьтə куелган сорауларның асылы буенча язмача җавап бирелə. 

11.5. Шəхси кабул итү барышында кабул ителгəн язма мөрəҗəгать Федераль 

законда билгелəнгəн тəртиптə теркəлергə һəм каралырга тиеш. 

11.6. Мөрəҗəгатьтə җирле үзидарə органы яисə вазыйфаи зат компетенциясенə 

керми торган мəсьəлəлəр булса, гражданга аңа кая һəм нинди тəртиптə мөрəҗəгать 

итəргə кирəклеге турында аңлатма бирелə. 

11.7. Əгəр гражданга мөрəҗəгатьтə куелган сорауларның асылы буенча элек 

җавап бирелгəн булса, шəхси кабул итү барышында мөрəҗəгатьне алга таба 

караудан баш тартылырга мөмкин. 

11.8. Гражданнарны шəхси кабул итү өчен билгелəнгəн көннəрдə һəм 

сəгатьлəрдə җирле үзидарə органнарында беренче чиратта шəхси кабул итү 

хокукына ия: 

1) I, II төркем инвалидлар һəм (яки) аларның законлы вəкиллəре (ата-

аналарның берсе, уллыкка алучылар, опекун яки попечитель); 

2) Бөек Ватан сугышы ветераннары, Россия Федерациясе Геройлары, Советлар 

Союзы Геройлары, Дан орденының тулы кавалерлары, Социалистик Хезмəт 

Геройлары, Россия Федерациясе Хезмəт Геройлары, хəрби хəрəкəтлəр ветераннары; 

3) инвалид балалар, ятим балалар, ата-ана каравыннан мəхрүм калган балалар, 

ятим балалар һəм ата-ана тəрбиясеннəн мəхрүм калган балалар арасыннан затлар, 

шулай ук аларның законлы вəкиллəре һəм мондый балаларның хокукларын һəм 

законлы мəнфəгатьлəрен тəэмин итүгə һəм яклауга бəйле мəсьəлəлəр буенча 

мөрəҗəгать итүче вəкиллəр;  

4) кабул итүгə өч яшькə кадəрге балалар белəн килгəн гражданнар. 

11.9. Беренче чиратта шəхси кабул итү хокукына бер үк вакытта берничə 

граждан ия булса, күрсəтелгəн гражданнарны кабул итү аларның шəхси кабул итүгə 

килү тəртибендə гамəлгə ашырыла. 

11.10. Əлеге Нигезлəмəнең 10.8 пунктында күрсəтелгəн гражданнар шəхси 

кабул итү вакытында беренче чиратта шəхси кабул итү хокукын билгели торган 

документ тəкъдим итəлəр. 

 

12. Мөрəҗəгатьлəрне карау тəртибенең үтəлешен контрольдə тоту 

 

12.1. Җирле үзидарə органнары һəм вазыйфаи затлар үз вəкалəтлəре 

чиклəрендə мөрəҗəгатьлəрне карау тəртибе һəм сроклары, мөрəҗəгатьлəргə язма 

җаваплар җибəрү тəртибен һəм срокларын үтəүне контрольдə тота, кергəн 

мөрəҗəгатьлəрнең эчтəлеген анализлый, гражданнарның хокукларын, иреклəрен 

һəм законлы мəнфəгатьлəрен бозу сəбəплəрен вакытында ачыклау һəм бетерү 

буенча чаралар күрə. 

 

13. Мөрəҗəгатьлəрдə булган мəгълүматны анализлау һəм гомумилəштерү 

 

13.1. Җирле үзидарə органнары һəм вазыйфаи затлар, гражданнар 

мөрəҗəгатьлəре керүгə йогынты ясый торган сəбəплəрне ачыклау һəм бетерү 

максатында, ел саен гражданнардан кергəн мөрəҗəгатьлəрне гомумилəштерергə һəм 



анализларга тиеш. Əлеге анализда кергəн, яңа адреска юнəлтелгəн һəм каралган 

язма мөрəҗəгатьлəрнең, электрон документ формасында мөрəҗəгатьлəрнең саны, 

гражданнарны кабул итү урыннары, көннəре һəм сəгатьлəре, шəхси кабул итүдə 

кабул ителгəн гражданнар саны, гражданнарны шəхси кабул итү һəм шəхси кабул 

итү буенча вəкалəтле затлар турында, мөрəҗəгатьлəр тематикасы турында, 

мөрəҗəгатьлəрне карау нəтиҗəлəре буенча кабул ителгəн чаралар, шул исəптəн 

кабул ителгəн норматив хокукый һəм башка актлар (булганда) турында мəгълүмат 

булырга тиеш. 

13.2. Гражданнардан кергəн мөрəҗəгатьлəргə анализ, шулай ук билгесез 

затлар даирəсе мəнфəгатьлəренə кагылышлы иң актуаль мəсьəлəлəр буенча 

аңлатмалар җирле үзидарə органнары тарафыннан «Интернет» мəгълүмат-

телекоммуникация челтəрендə Татарстан Республикасы Тукай муниципаль 

районының рəсми сайтында (əлеге Нигезлəмəнең 2 нче кушымтасында билгелəнгəн 

формада) урнаштырыла. 

 

14. Гражданнар мөрəҗəгатьлəрен карау тəртибе турында законнарны бозган өчен 

җаваплылык 

 

14.1. «Россия Федерациясе гражданнары мөрəҗəгатьлəрен карау тəртибе 

турында» 2006 елның 2 маендагы 59-ФЗ номерлы Федераль законны, «Татарстан 

Республикасында гражданнар мөрəҗəгатьлəре турында» 2003 елның 12 маендагы 

16-ТРЗ номерлы Татарстан Республикасы Законын бозуда гаепле затлар Россия 

Федерациясе законнарында каралган җаваплылыкка ия. 

 

 

 

 

 

 

 

 

 

 

 

 

 

 

 

 

 

 

 

 

 

 



Татарстан Республикасы Тукай 

муниципаль районы Круглое 

Поле авыл җирлегендə 

гражданнар мөрəҗəгатьлəрен 

карау тəртибе турында 

нигезлəмəгə 1 кушымта  

 

Гражданны шəхси кабул итү карточкасы № 

____________________________________________________ 

 

Кабул итү датасы «__» _________ 20__ ел 

Кабул итү вакыты __: __ сəг. 

Кабул итү урыны: ____________________________________________ 

 

Кабул итүче вазыйфаи затныӊ ИФАи: ____________________________ 

___________________________________________________________________ 

 

Гражданныӊ, оешма вəкиленеӊ  

ИФАи  

 

 

Мөрəҗəгать итүченеӊ яшəү 

адресы һəм телефоны 

 

Эш урыны  

Сорауныӊ кыскача эчтəлеге 

 

 

Күрсəтмə 

_____________________ 

(кемгə) 

 

 

 

Үтəү срогы,  

озайту турында мəгълүмат 

 

 

 

 

Гаризаны карау нəтиҗəлəре  

 

 

 

 

 

 

 

 

 



Татарстан Республикасы Тукай 

муниципаль районы Круглое 

Поле авыл җирлегендə 

гражданнар мөрəҗəгатьлəрен 

карау тəртибе турында 

нигезлəмəгə 2 кушымта  

 

 

Круглое Поле авыл җирлегендə  гражданнар мөрəҗəгатьлəре белəн эшлəү турында   

статистик мəгълүматлар 
 

 

Мəгълүмат исеме 

 

Цифрлы мəгълүматлар 

  

______ел 

 

 

_____ел 

 

Барлык кергəн мөрəҗəгатьлəр  

(хат, шəхси кабул итү, электрон 

мөрəҗəгатьлəр) 

  

шул исəптəн электрон мөрəҗəгатьлəр 

(интернет, электрон почта) 

  

Шул исəптəн шəхси кабул итүдə кабул 

ителде: 

  

Контрольгə алынды   

Уңай хəл ителде   

Урынга чыгу белəн тикшерелде   

 

 

 

 

 

 

 

 

 

 

 

 

 

 

 

 

 


